
EUSKALTZAINDIAK BERE WEBGUNEA BERRITU DU

2008ko abendutik, Euskal tzaindiaren webguneak baliabide berriak ditu . 
www .euskal tzaindia .net webgunea edukietan berritu zen, eta Web 2 .0 tekno-
logiara egokitu . Akademiaren Informazio eta Komunikazioaren Teknologia 
(IKT) ba tzordeak burutu zuen lana . Ba tzorde hori 2007an eratu zen, eta bes-
teak beste, Akademiaren webgunean jarri du arreta berezia . Izan ere, ba tzordea 
sortu zenetik hainbat baliabide berri eran tsi zi tzaizkion webguneari (arau-
erabakien banaketa elektronikoa (e-AEB) kasu), eta 2008ko abenduan beste-
lako edukiak gehitu dira www .euskal tzaindia .net webgunean .

Berritu ziren edukien artean, Plazaberri agerkari digitala dugu . 2006ko 
apirilean sortu zen eta denbora honetan, hainbat aldaketa ezagutu zituen Pla-
zaberrik: hasieran hilabetekaria zena Akademiaren aktibitateak eska tzen zuen 
maiztasunez argitara tzen zen .

Hain zuzen ere, maiztasun horrek eraginda, eta guztion parte-har tzea bul-
tza tze aldera, Plazaberri berritua sortu zen eta blog bihurtu zen . Blogak dituen 
ezaugarri guztiak ditu eta irakurleen iruzkinei ere irekita dago .

Euskal tzaindiaren webgunean (www .euskal tzaindia .net) irakurgai da eta 
RSS 2 .0 eta Atom 1 .0 bidezko harpide tza egin daiteke . Sistema honen bidez, 
argitaratutako artikuluak banan-banan jaso tzen dira, argitaratu bezain laster . 
Harpide tza hori egiteko RSS irakurgailua (Bloglines, Google Reader, Feed 
Reader,  . . .) instalatuta edo RSS jarioak jaso tzeko gai den nabiga tzailea (Fire-
fox, adibidez) izan beharko du erabil tzaileak .

Edozein modutan, Plazaberri blogean kalera tzen diren izenburuen berri 
ematen zaie harpidedunei .




